
Dä Bloomestruuß woor jet ze bunt,
wie deplaziert do, ahn der Leitplank stund,
paar Gladiole, en Crysanthem
einer Kirmesvaas, zwesche paar Stein.
Fahr draan vorbei
"Oh Mann", denk ich mir dobei,
"Wie flöck dat jeht,
dat et ding Jlöck nit mieh deit".
Un für'n Sekund
ess et su, als ob ich he stund.
Ne Knall - Ne Schrei,
Schluß - Aus - un alles vorbei.
Hühr die Sirene, et rüsch verbrannt
sinn Bloot vun einem, dä ich nit kannt.
Ne Krankewaare, Polizei
nit ens `ne Stau, des Nahx öm drei.
Un durch die Kurv,
en der vüür kootem wer sturv,
pulsiert Verkehr,
wie eh un je, hin un her.
Ne Ölfleck nur,
hinger `ner koote Bremsspur,
met Sand kaschiert,
als wöhr he janix passiert ....
Dä Bloomestruuß woor jet ze bunt,
wieâÄòe deplaziert do, ahn der Leitplank stund,
paar Gladiole, en Crysanthem
einer Kirmesvaas, zwesche paar Stein.

